
 

  

Na osnovu Sporazuma o međusobnoj saradnji zaključenog dana 13.04.2026. godine,  

između organizacije Qatar Charity Sarajevo i Gradske uprave Grada Goražde, Gradonačelnik 

Grada Goražde raspisuje: 

JAVNI POZIV 

za podnošenje Prijava za dodjelu  

plastenika, mehanizacije i druge opreme za poljoprivredu,  

putem sufinansiranja 

 

I    PREDMET JAVNOG POZIVA 

 

Grad  Goražde u saradnji sa organizacijom Qatar Charity Sarajevo raspisuje Javni 

poziv za podnošenje Prijava za dodjelu: 

1. Plastenik površine 35 m²        - 11 komada; 

2. Plastenik površine 100 m²      - 1 komad; 

3. Plastenik površine 300 m²      - 1 komad; 

4. Odgajivačnica za piliće          - 15 komada; 

5. Automatski inkubator ( 200 jaja)        – 11 komada; 

6. Tunelska sušara (kapacitet 300 kg)     – 1 komad; 

7. Motokultivator sa prikolicom i frezom – 1 komad i 

8. Kosačica    – 1 komad. 

 

OPIS OPREME: 

 

Plastenici se isporučuju sa kompletnim sistemom za navodnajvanje odgovarajućeg 

kapaciteta. Konstrukcija plastenika je izrađena od pocinčanih metalnih cijevi i spojnih elemenata 

odgovarajućeg promjera, sa garancijom od 4. godine. Folija je polietilenska (LDPE) debljine 200 

mikrona, sa garancijom od 4 godine. U cijenu plastenika uračunat je transport, isporuka, 

betoniranje nosivih stopa i montaža.  

Učešće korisnika za plastenik površine 35 m² iznosi  341,00 KM. 

Učešće korisnika za plastenik površine 100 m² iznosi  712,00 KM. 

Učešće korisnika za plastenik površine 300 m² iznosi  1.980,00 KM. 

 

Odgajivačnica za piliće je dimenzija 100x123x60 cm, je sa digitalnom kontrolom 

temperature, automatskom punilicom, led svjetlom, dva grijača (tzv. el. kvočka) i sa kliznim 

vratima. Namjenjena je za odgajanje 40 pilića u trajanju do 2 mjeseca starosti. 

 

Učešće korisnika za odgajivačnicu iznosi 204,40 KM. 

Automatski inkubator je kapaciteta 200 jaja. Inkubator je potpuno automatski. 

Kontrola temperature i vlage je digitalna, jaja se okreću automatski, po potrebi ubacuje svježi 

vazduh i rashlađuje inkubator, automatsko doziranje vode, na displeju se očitavaju svi podaci i 

dani inkubacije, ima ugrađen alarm. Inkubator ima memorisane programe inkubacije po vrstama 

peradi i po danima inkubacije. U inkubatoru se mogu izlijegati kokoši, patke, guske, prepelice , 

fazani, nojeva jaja, kornjače i druga jaja. U cijenu uračunata isporuka i uključivanje.   

 

Učešće korisnika za inkubator iznosi  340,00 KM. 

 

Tunelska sušara kapaciteta 300 kg voća ili povrća u jednom ciklusu. Sušara je izrađena 

od panela debljine 5 cm, sa postoljem na točkovima, tako da je pokretna. Temperatura i vlaga se 

regulišu automatski. U kompletu je rezervni set ljesa za sušenje. U cijenu je uračunata isporuka i 

probno uključivanje.  

 

Učešće korisnika za tunelsku sušaru iznosi  1.704,40 KM. 

 

Motokultivator je marke MTK  Green model 1510 G. Uz motokultivator se isporučuje 

kardanska prikolica i rotaciona kopačica – freza. U cijenu je uračunata isporuka i početna obuka o 

rukovanju i održavanju. 

 

Učešće korisnika za motokultivator iznosi 2.470,00 KM.  

 

Kosačica je marke IMT model 407. Kosačica je samohodna sa dizelskim motorom 

snage 7 KS. Rezna letva je tip 1,3 IMT 17N RAPID. 

 

Učešće korisnika za kosačicu iznosi 1.186,80 KM.  

 

 

II   KRITERIJI ZA DODJELU  

 

 

1.      PRAVO UČEŠĆA   -  eliminatorni kriteriji 

 

Pravo učešća na Javnom pozivu imaju kandidati  koji ispunjavaju slijedeće uslove: 

 

- da ima stalno i stvarno prebivalište na području Grada Goražde,  

- da je upisan u registar poljoprivrednih gazdinstava (osim za stavke 1, 4 i 5);  

- da je u mogućnosti obezbijediti vlastito učešće u iznosu 20% od ukupne vrijednosti donacije; 

- da ima na raspolaganju poljoprivredno zemljište pogodno za postavljanje plastenika ako aplicira 

za dodjelu plastenika. 

 

Ispunjavanje navedenih kriterija je obavezujuće za sve potencijalne korisnike. 

 

 



 

 

 

2.   OSNOVNI KRITERIJI  

 

Kandidati koji se prijavljuju na Javni poziv imaće prednost ukoliko ispunjavaju i 

slijedeće uslove: 

 

- domaćinstvo sa više članova; 

- domaćinstvo bez stalnih mjesečnih prihoda; 

- domaćinstvo čiji su mjesečni prihodi socijalni prihodi; 

- domaćinstvo čiji je jedini izvor mjesečnih prihoda poljoprivreda; 

- domaćinstvo čiji je nosilac žena; 

- domaćinstvo čiji je nosilac ili član osoba sa invaliditetom (neratni invalidi i civilne žrtve rata, 

ratni vojni invalidi I i II kategorije), dijete ili osoba sa smetnjama u razvoju, nezaposlena mlada 

osoba (do 35 godina starosti), nezaposleni roditelj maloljetnog djeteta, samohrani roditelj i/ili žrtva 

nasilja u porodici. 

 

 

 III   POTREBNA DOKUMENTACIJA: 

 

Kandidati su obevezni dostaviti slijedeću dokumentaciju:  

- Popunjen i potpisan obrazac Prijave na Javni poziv; 

- Dokaz o prebivalištu (CIPS) za podnosioca prijave; 

- Kućna lista; 

- Potvrde o primanjima svih članova domaćinstva; 

- Potvrda o upisu Registar poljoprivrednih gazdinstava; 

- Potvrda Službe za zapošljavanje BPK Goražde za nezaposlene podnosioce prijave i punoljetne 

članove domaćinstva; 

- Uvjerenje Centra za socijalni rad ostatusu i primanjima ( za štićenike Centra); 

- Dokaz o invalidnosti; 

- Dokaz o svim bitnim činjenicama koje utiču na broj bodova. I 

- Izjava da podnosilac Prijave posjeduje zemljište pogodno za plasteničku proizvodnju i 

   da će se upisati u Registar poljoprivrednih gazdinstava u roku od 30 dana.  

 

 

IV     NAČIN BODOVANJA 

 

 

1.  ISPUNJENOST OSNOVNIH KRITERIJA 

 

Broj bodova 

Broj članova domaćinstva 1. član  -  1. bod 

Visina mjesečnih prihoda po članu domaćinstva (KM)  

0,00  KM 5 bodova 



od      1,00   do   100,00 KM 4 boda 

od  100,01   do   200,00 KM 3 boda 

od  200,01   do   300,00 KM 2 boda  

od  300,01   do   400,00 KM 1 bod 

400,01 KM i više 0 bodova 

Izvor mjesečnih prihoda domaćinstva  

Socijalna pomoć, stalna novčana pomoć ili socijalni prihodi 

po osnovu socijalne zaštite, kućna njege ili pomoći iste ili 

slične kategorije 

2 boda 

Poljoprivredna proizvodnja 2 boda 

Nosilac domaćinstva  

Žena, ili osoba sa invaliditetom (neratni invalidi i civilne 

žrtve rata, ratni vojni invalidi I i II kategorije) ili nezaposlena 

mlada osoba (do 35 godina starosti), ili nezaposleni roditelji 

maloljetnog djeteta ili samohrani roditelji 

2 boda 

Članovi domaćinstva  

Djeca predškolskog i školskog uzrasta i studenti 1 član  -  1 bod   

Osoba sa invaliditetom (neratni invalidi i civilne žrtve rata, 

ratni vojni invalidi I i II kategorije) 

1 član  -  1 bod   

Dijete i / ili osoba sa smetnjom u razvoju  1 član  -  1 bod   

Nezaposlena mlada osoba (do 35 godina starosti) 1 član  -  1 bod   

Nezaposleni roditelji maloljetnog djeteta 1 član  -  1 bod   

Samohrani roditelji 1 član  -  1 bod   

Žrtva nasilja u porodici 1 član  -  1 bod   

  

 Ocjena komisije prilikom obilaska kandidata  

Ocjena pogodnosti terena za plasteničku proizvodnju Od 1 do 5 bodova 

Ocjena ukupnog socijalnog stanja domaćinstva Od 1 do 5 bodova 

Procjena uticaja donacije na stanje domaćinstva Od 1 do 5 bodova 

 

 

 

 



 

 

V    PROCEDURA ODABIRA KORISNIKA   

 

Gradonačelnik Grada Goražde će imenovati Komisiju za implementaciju projekta u 

čijem sastavu će biti po jedan predstavnik Gradske uprave Grada Goražde, Qatar Charity i 

Udružanja poljoprivrednih proizvođača „SUNCE“ Goražde. 

Komisija će izvršiti otvaranje pristiglih prijava  i nakon provedene procedure (obilaska 

svih kandidata i ocjenjivanja prema Pravilniku o utvrđivanju uslova, kriterija i postupaka za 

ostvarivanje prava na dodjelu plastenika, mehanizacije i druge opreme za poljoprivredu putem 

sufinansiranja) sačiniti rang listu kandidata koji ispunjavaju uslove Javnog poziva.  

 Saglasnost na predloženu rang listu daju Gradonačelnik Grada Goražde i Qatar 

Charity. 

 Konačna rang lista će biti objavljena na  oglasnoj ploči gradske uprave i na zvaničnoj 

web stranici gradske uprave. 

O eventualnim žalbama na objavljenu rang listu odlučuje Gradonačelnik u saradnji sa 

predstavnicima Qatar Charity. 

 

Javni poziv ostaje otvoren 7 (sedam) dana od dana objavljivanja u lokalnim 

sredstvima javnog informisanja (RTV BPK Goražde), web stranici  Grada Goražde, kao i 

na oglasnoj ploči gradske uprave. 

 

Popunjene i potpisane Prijave sa pratećom dokumentacijom predaju se u 

zatvorenoj koverti na protokol Grada Goražde ili putem pošte na adresu:   

Grad Goražde 

Služba za finansije, privredu i javne nabavke 

Maršala Tita   2.  73 000 Goražde      sa naznakom: 

 

„Prijava  na Javni poziv“   

NE OTVARAJ 

 

Nepotpune i neblagovremene prijave se neće uzeti u razmatranje. 

 

Obrazac  Prijave na Javni poziv  može se preuzeti u šalter Sali Grada Goražde. 

Kandidati mogu aplicirati za dodjelu jedne ili više stavki iz Javnog poziva, ali se 

jednom kandidatu – domaćinstvu može dodijeliti samo jedna od stavki. 

 

Sve dodatne informacije mogu se dobiti u Službi za finansije, privredu i javne nabavke 

Grada Goražde ili na telefon 038/ 221 – 002 svakim radnim danom od 08:00 -16:00 sati. 

 

                                                                           GRADONAČELNIK 

                                                                          

                                                                           Ernest Imamović 

Goražde; ___________ 

Broj: ____________________ 


